
HIRI ETA
KOMUNITATE

ZER DIRA HIRI ETA KOMUNITATE
IRAUNKORRAK?

Brundtland txostenean (1987an egin zen
NBErentzat)! agertu zen lehenbiziko aldiz hiri
iraunkorren kontzeptua, eta, geroago, Richard
Rogersen arkitektoak adierazi zuen hiri iraunkor
bat dela honako zazpi ezaugarriok dituena: (1)
bidezko hiria, ekitatean oinarritua; (2) hiri
polita, non artea eta kultura bultzatzen baitira;
(3) sormenezko hiria; (4) hiri ekologikoa, non
eraikitako eremuaren eta paisaiaren arteko
erlazioa orekatuta baitago; (5) pertsonen arteko
kontaktua errazten duen hiria; (6) komunitateen

integrazioa bultzatzen duena auzuneetan, eta

Y Our common future: Brundiland Report. United Nations (1987).

(7) askotariko hiri inspiratzailea, komunitate

dinamiko bat bultzatzen duena2.

2017. urtean, NBE-Habitatak -Nazio Batuen
programa bat da, giza kokagune iraunkorren
garapena bultzatu eta denontzako etxebizitza
duina bilatzen dituena- Hiri Agenda Berria
(NUA, ingeleseko siglengatik) argitaratu zuen.
Hartan, hiriak eta hirietako kokaguneak
nolakoak izan beharko liratekeen deskribatzen
du. NUAren arabera, honako ezaugarri hauek

ditu hiri iraunkor batek, besteak beste:

- Funtzio sozial eta ekologiko bat
betetzen du, etxebizitza duin baterako eskubidea

erabat betetzeari begira.

2 ROGERSEN, Richard. Cities for a small planet (1998)

https://web.archive.org/web/20111003074433/http:/worldinbalance.net/intagreements/1987-brundtland.php

- Parte-hartze eta elkarlan zibikoari
buruzko politikak aplikatzen ditu, eremu
publiko seguruak sortuz.

- Genero-berdintasuna lortzen du,
emakume eta neskatxa guztiak ahaldunduz.

- Tokiko ekonomiak bultzatzen ditu
hazkunde ekonomiko iraunkorraren eta
urbanizazioaren hazkundeaz baliatuta.

- Ingurune naturala babestuta, ingurumen-
eragin minimoa sortzen du, garraiobide seguru

eta iraunkorrak bultzatuz.

ESKUBIDE BAT: ETXEBIZITZA
HIRI IRAUNKOR BATEAN

Giza Eskubideen Aldarrikapen Unibertsalaren
25.1 artikuluak eta Eskubide Ekonomikoen,
Sozialen eta Kulturalen Nazioarteko Itunaren 11.
artikuluak aitortzen dute pertsona orok duela
bizi-maila  egokia  izateko  eskubidea,
etxebizitza ere ziurtatzeko moduan. Bestalde,
nazioarteko eta nazioko hainbat testutan
(Espainiako  Konstituzioaren 47. artikulua)

aitortuta dago etxebizitza duin baterako

oinarrizko eskubidea.

Etxebizitza bat duina izango bada, ez da berez
bizigarritasunaren arloan bakarrik izango;
horrez gainera, ingurune egoki, seguru eta

iraunkor batean egon beharko du.

Segurtasuna da kezka nagusietako bat

nazioarteko mailan, eta helburu horrekin sortu

zen, hain zuzen, NBE erakundea 1947an. Izan
ere, Hiri Segurtasuna bultzatzea ardatzetako bat
izan zen 20l6an egindako Etxebizitza eta
Hirigintza  Garapen Iraunkorrari buruzko
Biltzarrean. Bilkura hartan nabarmendu zutenez,
beharrezkoa da delituaren prebentzioari eta
komunitatearen segurtasunari buruzko
estrategiak eta politikak garatzea nazio mailan;
gainera, protagonismo handia eman behar zaio

herritarren parte-hartzeari gatazkak ebazte

alderas.

Hiri Iraunkortasuna sustatzea ere ez da atzo
goizeko kezka bat nazioarteko mailan. Esate
baterako, Europa mailan 1994an egin zen jada
hiri iraunkorrei buruzko Europar Biltzarra, non
Aalborgeko gutuna onetsi baitzen. Agiri hartan,
sinatzaileek adierazi zuten hiri bakoitzak,
tokian tokiko berezitasunak gorabehera,
sormenezko estrategiak eta politikak garatu

behar dituela iraunkortasuna lortzeko bidean.

Garapen  Iraunkorrerako  11.  Helburuak
nazioarteko kezka horiek biltzen ditu, eta honako
xede hau du: lortzea, hemendik 2030era bitarte,
hiri kokaguneak benetan seguruak, inklusiboak

eta iraunkorrak izan daitezela.

3 Hiri Segurnagoak. Nazio Batuen Biltzarra, Etxebizitza eta
Hirigintza Garapen Iraunkorrari buruzkoa. Habitat IIT (2016)

AUZO MARJINALEN ETA
TXABOLISMOAREN ERRONKA

Egunero-egunero, kontrolik gabe hazten da
hirietan bizi den pertsona kopurua. Egun,
munduko biztanleriaren % 54tik gora bizi da
hiri-eremuetan; 1950ean % 30 zen, eta

aurreikusten da % 60 izango dela 2030ean.

1. grafikoa. Hirietan bizi den pertsona kopurua 1995-2015.
Iturria: World Cities Report 2016, UN Habitat.

Gaur egungo hiri-hazkundearen erritmoak ez du
aurrekaririk, eta horrek berrikuntzaren eta
garapen sozioekonomikoaren seinale izan
beharko lukeen. Ordea, planifikazio eta
kudeaketa egokirik gabe, urbanizatze azkarrak
erronka handiak dakartza: auzo marjinalak, hiri
kokagune inprobisatuak eta etxebizitza

desegokiak areagotzea, kutsadura gehiago,

oinarrizko zerbitzuen falta, garraio ezegokia...

NBE-Habitaten ustez, munduan 1000 milioi
pertsona bizi dira auzo marjinaletan, eta

2030erako, uste du 4 pertsonatik 1 biziko dela

"l /

txaboletan, baldin eta ez badira urbanizatze-plan

egokiak gauzatzen®.

2. grafikoa. Hiri-eremuetako biztanle kopurua, txaboletan bizi
dena. Iturria: World Cities Report 2016, UN Habitat.

1990 NN 659 milio
2014 I 581 milll

Egungo urbanizatze-sistema ezin iraunezkoa da,
batetik, segurtasunik gabeko kokaguneak sortzen
dituelako, eta bestetik, hiriak direlako, hain
zuzen, kutsadura-foku nagusiak. Azken datuen
arabera, hiri-eremuetan bizi EI wwwww
diren 10 pertsonatik 9k ez ’i“i“ﬂ“ilw

du aire garbirik arnasten®.

11. GIHaren 10 xedeek hirietako iraunkortasuna
ziurtatu nahi dute: etxebizitza duinak bermatu,
oinarrizko zerbitzu egokiak eta auzo marjinalak
hobetu (11.1 xedea), garraio-sistema seguruak,
irisgarriak eta eskuragarriak eskaini (11.2 xedea),
hiri guztietako ondare kulturala eta naturala
babestu (11.4 xedea), hirietako ingurumen-
inpaktu negatiboa murriztu (11.6 xedea),
berdegune eta eremu publiko seguruetarako
sarbidea eman (11.7 xedea). Eta hori guztia

betiere kolektibo kalteberenak bereziki zainduz.

 World Cities Report 2016: Urbanization and Develgpment —
Emerging Future, UN Habitat.
5 Garapen Iraunkorrerako Helburuei  buruzko  txostena 2017,

PNUD.

NORK ZER EGIN?

NAZIOARTEKO MAILAN

7 \) Nagusiki, nazioarteko bi
P ta o

NW-%/7  dokumentuk (NBE-Habitata agindua
bilduta) ezagutarazten dute nola planifikatu eta
kudeatu behar diren hiri kokagune seguruak eta

iraunkorrak: Vancouverko Adierazpena eta Hiri

Kokaguneei buruzko Istanbuleko Adierazpena.

NAZIO MAILAN

- 149 herrialde konprometitu dira hiri-

N
==

Erregioko eta tokiko mailen ekarpenekin batera,

» planifikazio koordinatu bati ekiteko.

eta nazioko  hiri-polittka edo  erregio-
garapenerako plana eginez, gobernu-maila
guztien arteko lan koordinatua egin daiteke

urbanizatze iraunkorra lortzeari begira.

TOKI MAILAN

Jane Jacobs auzoen

d ; aneslk' —{¥ urbanismoari buruzko
o, teorikoa eta aktibista
bat izan zen XX. mendearen bukaeran eta XXI.
mendearen hasieran. Jane’s Walk mugimenduak
-munduko 48 herrialdetan dago, eta Espainiako
20 hiritan, hala nola Irufean eta Madrilen—
auzoen alderdi soziokulturalak ezagutarazten
ditu paseo gidatuen bidez. Ezagutu Jane’s Walk

mugimendua FABRE 11GIH testigantzan.

ETA ZUK, ZER EGIN DEZAKEZU?

“Ez dut bizi nahi hiri batean baldin eta haren

Iva abantaila  kultural bakarra bada eskuin aldera

biratzeko aukera izatea semaforoa gorri dagoela”, (Woody

Allen).

Haur eta Lehen Hezkuntza

112  xedeak garraio-zerbitzu publiko hobeak -
eskuragarriak eta irisgarriak— garatzea bilatzen du, arreta
berezia jarrita haurren beharretan. Lehen Hezkuntzako
zikloetan, galdera hau egin diezaiekezu ikasleei: zer
garraiobidetan etortzen zara eskolara? Garraio seguru
baten faltak sortzen dituen arazoez gogoeta egiteko,

Camino a la Escuela filma ikus dezakezue.

Haur Hezkuntzan, garraiobideei buruzko eskulanak egin
ditzakezue. Material birziklatuak erabiliz, sortu auto bat,
autobus bat... Eta galdera hauei erantzun: zertarako eta
zergatik dira beharrezkoak?, nolakoa litzateke zure

ametsetako autoa?

Bigarren Hezkuntza eta Batxilergoa

11.4 xedeak azpimarratzen du behar-beharrezkoa dela
indarrak areagotzea hirietako ondare kultural eta naturala
zaintzeari begira. Jarduera bat egin dezakezue: taldeka,
zuen hiriko kaleetara atera eta identifikatu bertako ondare
kulturalaren eta/edo naturalaren elementu batzuk. Talde
bakoitzak eraikin, plaza, parke, estatua edo halako
elementu bat aukeratuko du, hiriaren ondare kultural edo
naturalaren adierazgarri dena. Gero, aztertu haren
jatorria, historia eta hiriarentzat duen garrantzia, eta
erantzun honako galdera hauei: zainduta dago?, ongi?,
gaizki?, zaharberritu edo birmoldatu dute?, noren ardura

da ongi/gaizki zainduta egotea?

https://www.youtube.com/watch?v=2BnDoXpPHhE&t=68s

